25POR-406
EH Bildu Nafarroa talde parlamentarioari atxikitako foru parlamentari Mikel Zabaleta Aramendiak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuko Lurralde Kohesiorako kontseilariak Osoko Bilkuran ahoz erantzun dezan:
Errepideak zaintzearen arloan, "neguko bidezaintza" esaten zaio gertakari meteorologiko jakin batzuek errepideetan dauzkaten ondorioak prebenitu, ekidin eta minimizatzera bideratutako jarduketa-sortari; gertakari horiek edozein urtarotan gerta badaitezke ere, tenperatura baxuei lotuta daude, eta neguko hilabeteetan gertatzen dira batez ere (gurean, azarotik apirilera bitarte) eta, gainera, zeharo eragozten dute errepide horietatik ibiltzen diren ibilgailuen zirkulazioa: elurra, izotza, kazkabarra, euria, lainoa, haizea eta abar.
Funtsezkoa da neguko bidezaintzako jarduketak behar bezala egiteko irizpideak, antolaketa, koordinazioa eta prozedurak ezartzea, are gehiago egungo krisialdi klimatikoaren testuinguruan, non muturreko gertakari meteorologikoak gero eta sarriago gertatzen diren.
Duela gutxi, Nafarroako Gobernuak Neguko Bidezaintza Plana (2025-2026 ) aurkeztu du. Plana azaroaren 1etik aitzina egonen da abian, eta 2026ko apirilaren 30era arte luzatuko da.
Zein da indarrean dagoen Neguko Bidezaintza Planaren hedapen-maila eta nola ari da operatiboki funtzionatzen?

